
1.     Ընթացիկ իրավիճակը և իրավական ակտի ընդունման անհրաժեշտությունը․ 
 ՀՀ կրթության, գիտության,մշակույթի և սպորտի նախարարի 2023 թվականի հուլիսի 12-ի N 28-Լ հրամանով հաստատվել է Բարձրագույն կրթության և գիտության կոմիտեի  (այսուհետ՝ Կոմիտե)  կանոնադրությունը,  Կոմիտեին  են  վերապահվել ՀՀ կրթության, գիտության, մշակույթի և սպորտի նախարարության գիտության կոմիտեի,   բարձրագույն և հետբուհական մասնագիտական կրթության վարչության, ինչպես նաև Բարձրագույն որակավորման կոմիտեի գործառույթները` ապահովելու համար բարձրագույն կրթության և գիտության  ոլորտների համագործակցությանն ու  ինտեգրմանն ուղղված պետական քաղաքականության իրականացումը։ Համաձայն ՀՀ ԿԳՄՍ նախարարի 2023 թվականի հուլիսի 12-ի N 28-Լ հրամանով հաստատված Բարձրագույն կրթության և գիտության Կոմիտեի կանոնադրության 8-րդ կետի՝ Բարձրագույն կրթության և գիտության կոմիտեի գտնվելու վայրն է՝ 0028, ք. Երևան, Օրբելի եղբայրների 22, որը 2009-2023 թվականներին հանդիսացել է նաև նախկին Գիտության կոմիտեի հասցեն, և վերջինս իր  39 հաստիքային միավորով զբաղեցրել  է   շենքի   7-րդ և 8-րդ հարկերը: 
 ՀՀ վարչապետի 2023 թվականի օգոստոսի 14-ի 838-Ա որոշմամբ փոփոխություն է կատարվել ՀՀ վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշման մեջ՝ Բարձրագույն կրթության և գիտության կոմիտեի հաստիքների առավելագույն թիվը սահմանելով 71։  
         Բարձրագույն կրթության և գիտության կոմիտեի բնականոն գործունեությունը կազմակերպելու, համալրված անձնակազմի համար համապատասխան աշխատանքային պայմաններ ապահովելու համար տարածքի ընդլայնման անհրաժեշտություն է առաջացել։   
         Որոշման ընդունումը բխում է նաև Մասնագիտական կրթության  որակի  ապահովման ազգային կենտրոն» հիմնադրամի (այսուհետ՝ Հիմնադրամ) գործունեությունն ապահովելու համար նոր տարածք տրամադրելու անհրաժեշտությունից, ինչը պայմանավորված է Բարձրագույն կրթության և գիտության կոմիտեին  ք. Երևան, Օրբելի եղբայրների 22  շենքի  9-րդ հարկն ամրացնելու հանգամանքով:   
1. Առաջարկվող կարգավորման բնույթը.
     Կոմիտեի գտնվելու վայրն է՝ 0028, ք. Երևան, Օրբելի եղբայրների 22 (այսուհետ՝ Տարածք), որը 2009-2023 թվականներին հանդիսացել է նաև նախկին Գիտության կոմիտեի հասցեն, և վերջինս իր 39 հաստիքային միավորով զբաղեցրել է Տարածքի 7-րդ և 8-րդ հարկերը:  ՀՀ վարչապետի 2023 թվականի օգոստոսի 14-ի 838-Ա որոշմամբ Կոմիտեի հաստիքների առավելագույն թիվը սահմանվել է 71,  և  նրա բնականոն գործունեությունը կազմակերպելու,   համալրված աշխատակազմի համար աշխատանքային պայմաններ ապահովելու նպատակով՝ տարածքների ընդլայնման անհրաժեշտություն է առաջացել։ Ք. Երևան, Օրբելի եղբայրների 22 շենքի 6-րդ և 9-րդ հարկերը ներկայումս զբաղեցնում են համապատասխանաբար՝ ՀՀ ԳԱԱ  «Լ. Ա. Օրբելու անվան ֆիզիոլոգիայի ինստիտուտ պետական ոչ առևտրային կազմակերպությունը և Մասնագիտական կրթության  որակի  ապահովման  ազգային կենտրոն» հիմնադրամը:  Այդ նպատակով՝ Երևան, Օրբելի եղբայրների 22 շենքի 9-րդ հարկը (գրասենյակային նշանակության 9 սենյակներ և 1 դահլիճ,), որը զբաղեցված էր Հիմնադրամի կողմից, նախատեսվում է հետ  վերցնել  և տրամադրել  Կոմիտեին: 
Հիմնադրամի գործունեությունն անխափան և արդյունավետ  իրականացնելու նպատակով՝ նախատեսվում է  Երևան քաղաքի Կիևյան 16 հասցեում գտնվող շենքի 503.7 քառ.մետր ընդհանուր մակերեսով  3-րդ հարկը (որից՝ 35.3 քառ.մետրը հանդիսանում է ընդհանուր օգտագործման  աստիճանավանդակ), որը նախկինում զբաղեցրել է  Բարձրագույն  որակավորման կոմիտեն, հետ վերցնել ՀՀ կրթության, գիտության, մշակույթի և սպորտի նախարարությունից  և անժամկետ, անհատույց օգտագործման իրավունքով տրամադրել Հիմնադրամին: Որոշման ընդունումից հետո նախատեսվում է Երևան քաղաքի Կիևյան 16 հասցեում գտնվող շենքի 3-րդ հարկի 503.7 քառ.մետր ընդհանուր մակերեսով տարածքի վերանորոգում՝ Բարձրագույն կրթության և գիտության  կոմիտեին հատկացված միջոցների հաշվին։
Հիմնադրամը ստեղծվել  և  նրա կանոնադրությունը հաստատվել է 2008 թվականի 27 նոյեմբերի N 1486-Ն որոշմամբ,  և  Երևանի Օրբելի եղբայրների 22 հասցեում գտնվող շենքի 9-րդ հարկն ամրացվել է Հիմնադրամին անհատույց և անժամկետ oգտագործման իրավունքով: Ներկայացվող Նախագծի ընդունումից հետո, սահմանված կարգով, համապատասխան փոփոխություններ կկատարվեն Հիմնադրամի կանոնադրության մեջ:  
         Միաժամանակ ՀՀ կառավարության քննարկմանն է ներկայացվել   «Հայաստանի Հանրապետության գիտությունների ազգային ակադեմիայի  «Լ. Ա. Օրբելու անվան ֆիզիոլոգիայի ինստիտուտ պետական ոչ առևտրային կազմակերպությունից գույք հետ վերցնելու  և  Հայաստանի  Հանրապետության կրթության, գիտության, մշակույթի և  սպորտի նախարարությանը գույք ամրացնելու  մասին»  ՀՀ կառավարության որոշման նախագիծը, որով նախատեսվում է  ք. Երևան, Օրբելի եղբայրների 22 շենքի 6-րդ հարկը հետ վերցնել  Հայաստանի Հանրապետության գիտությունների ազգային ակադեմիայի «Լ. Ա. Օրբելու անվան  ֆիզիոլոգիայի ինստիտուտ»  պետական ոչ առևտրային կազմակերպությունից և ամրացնել   Հայաստանի Հանրապետության կրթության, գիտության, մշակույթի և սպորտի նախարարությանը՝ վերջինիս ենթակայությամբ գործող Բարձրագույն կրթության և գիտության կոմիտեի գործունեությունը    կազմակերպելու նպատակով։  
3․ ՀՀ կառավարության որոշման նախագծի մշակման գործընթացում ներգրավված ինստիտուտները և անձինք.
	«Հայաստանի Հանրապետության կրթության, գիտության, մշակույթի և սպորտի նախարարությունից գույք հետ վերցնելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ու Մասնագիտական կրթության  որակի  ապահովման  ազգային կենտրոն» հիմնադրամին գույք ամրացնելու մասին» ՀՀ կառավարության որոշման նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից։
4․  Ակնկալվող արդյունքը
    ՀՀ կառավարության որոշման նախագծի ընդունման արդյունքում կապահովվի  նոր տարածքներում, համապատասխանաբար՝  Կոմիտեի և   Մասնագիտական կրթության  որակի  ապահովման  ազգային կենտրոն» հիմնադրամի բնականոն գործունեությունը։ 
5․  Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին 
ՀՀ կառավարության որոշման նախագծի ընդունմամբ  լրացուցիչ ֆինանսական միջոցների և ՀՀ պետական բյուջեի եկամուտներում ու ծախսերում  փոփոխությունների անհրաժեշտություն չի առաջանում։ 
6․ Նախագծի  ընդունման կապակցությամբ այլ իրավական ակտերի  ընդունման անհրաժեշտության մասին 
ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտությունը բացակայում է։ 
7․ Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026 թթ․ ծրագիր, ոլորտային և/կամ այլ ռազմավարություններ
ՀՀ կառավարության որոշման նախագծի ընդունումը չի բխում Հայաստանի վերափոխման 2050 ռազմավարությունից, Կառավարության 2021-2026 թթ․ ծրագրից, ոլորտային և/կամ այլ ռազմավարություններից։ 
